Pill Nolspe

Magnus Heinason — segan um eitt
justitsmord?

Magnus Heinason bleiv avrettadur tann 18. januar 1589 i Keyp-
mannahavn. Deydi Magnusar er ein hin mest umredda og um-
stridda hendingin { Feroya segu, ikki minst ti deydadémurin seinni
bleiv gjordur égildigur. [ hesi grein fari eg at vidgera vidurskifti og
dhugamadl, i0 véru avgerandi fyri, at liv Magnus Heinasonar fekk so
6gvusligan enda.

Lutfalsliga liti0 keldutilfar er vardveitt um Magnus Heinason
frd hansara samtid. Serstakliga eru fdar frdsagnir, og ter eru allar
stuttar. T6 eru lutfalsliga négv av fyrisitingarligum skjelum, id
serliga stava frd ollum teimum rettarmdlum, hann var partur av.
Men tr keldutilfarinum ber til at seta saman partar av hansara livs-
leid, fyrst og fremst seinastu tiggju 4rini. Somuleidis avdiika og geva
keldurnar tekin um orsakirnar til, at Magnus misti livid.

Elsta vardveitta frdsognin um deyda Magnusar finst { Sylva
Chronologica Circuli Baltici, i0 var Gtgivin 1624. Hevundurin Niels
Heldvad (1564-1634) sigur soleidis fra:

In diesem Jahr (1589) ist in Dennemark der edle und beriihmte Sehan
Magnus Heinesen den 8 Febr. Umb 3 ubr in der Morgenstunde zu
Kopenhagen mit der Schwerdt hingerichtet worden.’

Vit siggja nastan fyri okkum ta myrku og keldu morgunstund, har

Magnus mestsum { loyndum verdur tikin av degum. Og tad er eisini
dramatikkur, strid og gelur, i0 girdir liv og deyda Magnusar.

Restin er soga. Rentumeistarin Christoffer Valkendorf hevur av
eftirtidini fingid dlagt skuldina og skommina fyri deyda Magnusar.
Men hverjar umstedur véru orsek til, at Magnus vard tikin av deg-
um, og hvenn leiklut hevdi Christoffer Valkendorf?

Magnus Heinason

Vit vita litid um ungu drini hjd Magnusi. Hann var sonur prestin
og seinni préstin { Feroyum, Heina ,Havreka“ Jénsson og seinnu
konu hansara Gyrid Arnbjernsdatter. Fyrra giftan hjd Heina var vid
Husarvikar gentuni Herborg, id var av stérbondaztt og [ @tt vid
Husfranna { Hasavik. Tey fingu m.a. sonin Jén, id gjordist lagmadur
i Foroyum, og Magnus hevdi tiskil tilknyti til stérbéndastattina i
Foroyum.

Magnus vard helst foddur midskeidis i 1540unum. Ovist er, um
Magnus var feddur { Feroyum ella Noregi, men hann vaks so upp
i Foroyum.

Medan Magnus enn var ungur, fér Heini aftur til Noregs, og
Magnus f6r vid. T Bergen hevdi Magnus nzstringar, og hesir hava
helst fingid 1 lag, at Magnus fekk skip at fora. Men leidin gekk skjott
vidari Gt { heim. Vit vita ikki, hvar hann er nastu 4rini, men helst
hevur hann verid i Nidurlondunum og hevur fingist vid handil.
Nidurlondini véru { loysingarkriggi vid Spania, og Magnus er allar-
helst farin { nidurlendska hertenastu.

Magnus busettist aftur { Bergen seinast { 1570unum. [ 1579 fekk
hann loyvi at reka handil { Feroyum, og sama 4rid fer hann kapara-
brev frd Fridriki 2. kongi { Danmark.

Tey nastu drini Gtinti Magnus kaparavirksemi { Norduratlands-
havinum, samstundis sum hann rak handilin { Feroyum.

Magnusar bardagar vid sjérenararnar gjerdu hann vidagitnan og
gévu honum vidurkenning, eisini frd kongi, Fridriki 2. Vidurkenn-
ingin vaks serstakliga, td id Magnus gjerdi roynd at finna sjévegin
til Grenlands. Héast rannséknarferdin miseydnadist, var Magnus
heidradur vid hovid.

Danska kongarikid var eitt hitt mest stettarbundna samfelagio
i Evropa, og adalin var ein afturlatin samfelagsbélkur, 4likur einari
kastu.

Magnus vann ser eitt merkisvert sosialt vidrdk og uppgongd
i samfelagnum, héast hann var borgarligur. Hann bleiv giftur
vid adalskvinnuni Sofie Gyntersberg, og i 1588 fekk hann lutad
oynna Egholm { len frd kongi. Hetta héast adalin hevdi einkarett
til len.

Men Magnusvar eisini seraumstriddur. Norske Sou er eitt kaeruskriv
frd 1580unum, har ein énevndur hgvundur greidir frd og kerir seg
um syndarliga standin { Bergen. Magnus verdur umreddur.

Den ringere adel vil gjerne efterabe den store i at bere silke- og flojls-
klader, fraadse, drikke, hore etc., men er mere skyldig ved Bryggen, end
deres gods er verds... ... Huilken kjetter og blodskamsbedriver er ikke
Magnus Heinesson.”

Hetta ummeeli sigur frd, at hevundurin helt Magnus vera adalbornan,
héast Magnus aldri bleiv upptikin { adalstettina.

Patrénurin Fridrikur 2.

Magnus fekk eitt gott samband vid Fridrik 2. Helst hevur talan
verid um eitt patron- og klientsamband millum teir bddar, har
kongur eftir ollum at dema gjordist Magnusar patrénur. Patrén-
sambandid vard grundad 4, at klienturin var vardur av, fekk studul
og velvild frd patréninum, id var ein persénur vid valdi og tign.
Hendan skipanin hevdi um hetta mundid stéran tydning og stéra
dvirkan 4 alt samfelagid, sum var gjognumvovid av tilikum sam-
bondum.?* Hendan skipanin var til fyrimunar t4 { tidini, har talan
var um eitt samfelag vid avmarkadari fyrisiting, har mannagongdir
og rettartrygdin hjd ti einstaka ikki véru ndgreiniliga 4sett, og tini
rettindi voru tengd at stettini, td vart av. Verndin hjd ti einstaka
var ti treytad av einum verja, og patrénurin var tiskil trygdarnetid
hjd klientinum. Og um ein vildi fram 4 eini yrkisleid, so var tad
alneydugt at hava ein tydningarmiklan patrén.

Magnus hevdi eisini teett samband til adalsmannin Hans Lindenov
(-1610). Lindenov var lensmadur { Bergen 4rini 1578-86 og seinni
yvirdémari { Nordurjutlandi.

Magnus striddist ikki bert 4 sjégnum, men 14 eisini fleiri ferdir {
sakarmdlum. Men honum eydnadist at sniigva ser undan démi ferd

eftir ferd, ikki minst vid hjélp frd Hans Lindenov og Fridriki kongi.

Kristoffer Valkendorf (Arthur
G. Hasso: Rigshofmester
Kristoffer Valkendorf til
Glorup (1525-1601). En
biografi.)

Christoffer Valkendorf

Christoffer Valkendorf vard borin { heim 1525 4 @ttargardinum
Glorup 4 Fjéni. Hann vard feddur inn { hdadalin, id hevdi valdio i
samfelagnum badi figgjarliga, politiskt og sosialt.

Hann bleiv 4 ungum drum embatismadur { kongsins kanselii.
Longu sum 30 dra gamal { 1556 fekk hann eitt tad tydningarmiklasta
embeti { rikinum, td hann vard Gtnevndur til lensmann yvir Bergen,
sum vard stersti byur { Nordanlondum.

[ Bergen kom Valkendorf i strid vid Hansar r Hamburg. Hans-
arnir hevdu loyvi at reka handil { Bergen, men hevdu mestsum
kraddad ser valdid og féru fram sum harrar yvir bynum. Tad
eydnadist Valkendorf at fda bilbugt vid tyskarunum og fda valdid
aftur 4 hendurnar hjd kongsvaldinum. Hann fér t6 égvusliga fram.
Hansarnir klagadu til kong, og { 1559 avgjordi Fridrikur 2. at koyra
Valkendorf frd. Hetta fordi til 6semju millum Valkendorf og kong,
og endin vard, at Valkendorf fér { ttlegd i Saksen. Félk vid hovid
megladu t6, og Valkendorf bleiv tikin til nddi aftur, og { 1560 var
Valkendorf aftur { Danmark i teenastu hjd kongi.

Tey nastu drini rekti Valkendorf skiftandi embeti, m.a. sum lens-
madur fyri [sland og Gotland. Sambandid millum hann og kong
var t6 striggid, og embetini hji Valkendorf véru i dtjadaranum 4
rikinum langt frd hovinum og middeplinum fyri valdinum.

Men 1 1574 bleiv Valkendorf rentumeistari, sum var embzti, sum
hevdi dbyrgdina av figgjarvidurskiftunum hja rikinum. Tey komandi
drini hevdi hann somuleidis onnur dbyrgdarsterv, eitt nd var hann
{ fleiri tidarskeidum statshaldari fyri Keypmannahavn. Valkendorf
var ein dugnaligur embatismadur, og hann hevdi géd urslit { Rentu-
kamarinum. Men vidurskiftini millum hann og Fridrik 2. véru
framvegis trupul. Héast Valkendorf var partur av hdadalinum og
millum rikastu og valdmiklastu menn { rikinum, gjerdist hann ikki
limur { rikisrddnum fyrr enn { 1576, og td var hann vordin 51 4ra
gamal. Orsekin var helst tann, at Fridrikur kongur metti Valkendorf
vera ov rédarikan og maktsjukan. Valkendorf fér ofta um mark og
otadi seg inn 4 ekir, sum hann ikki hevdi dbyrgdina av og endadi ti
ofta { stridi. Men Valkendorf fekk gjognum sini embeati stért vald,
og kongur hevur tf eisini helst s Valkendorf sum ein, id var {
andstedu til kongsins vald.

Valkendorf var égiftur og fekk ongi bern — mann kann bert gita
seg til, hvi so var. Hann skal hava livad eitt avhaldandi liv og verid
ein serskoltur, og Fridrikur kongur hevur eftir ollum at dema havt

fragd av at gera gjoldur burtur tr Valkendorf.

Yrkisleidin hji Valkendorf ndddi haddina { 1588, td id Fridrikur 2.
var deydur. Kriinprinsurin, tann seinni Kristian 4., var smddrongur,
og ti var sett ein verjustjorn, id skuldi stjérna rikinum, til Kristian var
myndigur. Verjustjérnin vard mannad av Niels Kaas kanslara, Jorgen
Rosenkrants, Peder Munk rikisadmiréli og Christoffer Valkendorf.

Gjognum drini hevdi Valkendorf fingid ndégvar figgindar. Mét-
stodumenn hildu, at Valkendorf hevdi kraddad ser ov négv vald, og
tad var tikid frd teimum. Eisini { verjustjérnini var métsteda, og opid
strid var millum Valkendorf og Peder Munk, id helt, at Valkendorf
royndi at taka valdid 4 flotanum frd honum.

Endin var, at Valkendorf i 1590 bleiv kroystur ar verjustjérnini og
misti sina politiska dvirkan og vald.

Té skuldu ikki ganga mong 4r, 4drenn Valkendorf aftur fekk dbyrgd

og vald. [ 1596 bleiv hann tGtnevndur til rikishovmeistara av tf na

myndiga Kristiani 4. T1 héast illviljan frd Fridriki 2. hevdi Valkendorf
altid verid tragvur moéti kongsveldinum. [ 1601 andadist Christoffer
Valkendorf, og 4 epitafinum, sum hann sjélvur 4drenn hevdi latid
gera, heidradi hann sitt virki og trafesti fyri kong soleidis: .. .jeg gleder
mig i Gud, at jeg har regeret mine tjenere i fred, med sagtmodighed og
kerlighed, Gud ske lov! Giv kejseren, hvad kejserens er.

Feroyahandilin

[ 1579 gav Fridrikur 2. Christoffer Valkendorf bod um at samrédast
og fda i lag handilsloyvi fyri Feroyar vid Magnus Heinason. Hetta er
fyrstu ferd, vit vita um, at leidirnar hjd hesum bddum renna saman.

Magnus fekk Foroyahandilin saman vid partamonnum sinum {
Bergen Hans Pedersen og Seren Anderssen. Té véru beinanvegin
trupulleikar. A sumri sama 4rid rendi enski sjérenarin Thomas
Clark { Tinganesi. Magnus gav saman vid fitanum eina uppgerd
yvir renda g60dsid og fekk nakrar prestar, logtingslimir og brédurin
Jén, id var logmadur, at vdtta uppgerdina. Hann bad samstundis um
at sleppa frd avgjaldinum til kong fyri at reka handil vegna missin. T6
var uppgerdin ivasom, men Magnus megnadi at sleppa vid hdlvum
avgjaldi tad 4rid.

Arid eftir kom klaga Gr Feroyum um, at Magnus let ov litla veru.
Magnus kldradi t6 aftur at snigva ser undan. Helst ti at hann kundi
gera ser delt av sambandinum vid Fridrik kong.

Endin var t6, at handilsfelagio { Bergen misti Feroyahandilin, og
loyvi vard 1. november 1581 givid einum felagi { Keypmannahavn
vid Joachim Thim og Jergen Kyd, men Magnus skuldi verda partur
av hesum nyggja felagi.

Soren Flue

Men fleiri og rugvismiklar dkeerir komu undan kavi um éreidiligheit
og svik { handilsvirkseminum hjia Magnusi. [ 1582 sendi Valkendorf
fitan Seren Flue til Foroya at kanna standin. A heysti kom Seren
Flue aftur til Danmarkar vid dlvarsligum dkerum. Magnus framdi
svik og misnytti vald, og brédirin Jén studladi honum i hesum.
Magnus framdi svik { handlinum, m.a. var ein folsk alin nytt, og
Gronlandsferdin var figgjad vid sviki. Seren Flue endadi sin vitnis-
burd vid at lysa yvir Magnus, at hann f6r fram sum valdsharri yvir
Foroyum og kigadi tey fateku.

Der som Kongelige Majestet vil... (lade) ...Mogens Heinesson, at ma
beholde landet, og s regere som han nu gor, da bliver landet slet forarmet
og fordarvet, thi han holder sig ikke som en af de andre dannemand som
en kobmand alene der pa landet, men som en regent over landet, si at
de fattige folk frygter ham...*

Akzrurnar fordu til rettarmél badi { Bergen og Keypmannahavn.
Aheysti 1583 var harafturat rettarmal millum Magnus og fyrrverandi
handilsfelagar hansara { Bergen Hans Pederson og Seren Anderson,
sum dkerdu Magnus fyri svik { rokniskapinum teirra imillum.

Magnus verjir seg
Magnus sendi kongi brav, har hann visti ellum dkerunum frd ser
og segdi seg vera fyri dgangi.

...Efter da jeg fartig Mand, uskyldige og uafladelige, en tidslang i
adskillige mdder, haver varet anfagtet, og endnu daglig eftertragtet,
efter min endelige forderv og undergang ved jeg ingen anden til flugt,
end til Gud Almagtigste og Eders Kongelige Majestat.. >

Hetta er einasta skriv av Magnusar hond, sum er vardveitt og fyrsta
prévgrund um, at Magnus segdi seg verda forfylgdan og 14 { stridi
vid métstodumenn.

Magnus missir handilin

A sumri 1583 fekk Magnus Logtingid at geva sar og Jén besta
skotsmdl. Men endin var t6, at hann misti handilsloyvid, og Jén var
settur frd sum lpgmadur. Magnus slapp t6 undan démi fyri svik,
ikki minst tf Hans Lindenov studladi hann og skrivadi til kong og
kunngjerdi, at Magnus ikki kundi demast at missa liv ella ognir, ti
haldg6d prégv voru ikki. Men Magnus fekk ikki Feroyahandilin
aftur.

[ februar 1584 gav Valkendorf kongi eina skrivliga fragreiding
um, hvi Magnus hevdi mist handilsloyvid. I fragreidingini legdi
hann ell prégvini um svik fram fyri kong. Men samstundis kundi
Valkendorf dvisa, at sidani Magnus hevdi mist Foroyahandilin, véru
inntekurnar til statskassan vaksnar munandi.

Héast négv prégv véru méti Magnusi, so md havast { huga, at hesi
véru fingin til vegar av Valkendorf. Og Valkendorf hevdi grundir at
fia handilin fra Magnusi. [ 1578, 4rid undan Magnus fekk Foroya-

handilin, hevdi kongur eftir ridum frd Valkendorf avgjert, at
kongsveldid skuldi reka handilin. Hetta var helst fyri at fda skipadi
vidurskifti, men hendan fyriskipan gagnadi Valkendorf eisini per-
sénliga, tf handilin gekk Gr Keypmannahavn, og hann hevdi taett
samstarv og samband vid handilslivid { Keypmannahavn.

Magnus hevur helst 2tlad ser at fia Foroyahandilin aftur, men
um hetta mundid { 1584 vard hann longu drigin upp { eitt annad og
uppaftur meira kontroversielt strid.

Bl6dskemd — gelan um Gyntersbergsystrarnar

Magnus Heinesson besov to systre med deres faders vidende, men han og
andre af de fornemste folk magede det saa, at han tog den ene til egte.
Almuen i Bergen ved nok, at denne hofferdige og losagtige fugl der har
bedrevet flere slige stykker.

A heysti 1581 dkerdi adalsfrigvin Margretha Gyntersberg Magnus
fyri neydtoku og blédskemd. Magnus skuldi hava neydtikid hana
nekur 4r frammanundan, men Margretha hevdi dult tad. Margretha
vard seinni gift vid adalsmanninum Peder Hanssgn. Men talan var
eisini um bl6dskemd. Um hetta mundid, 4 heysti 1581, hevdi Magnus
eftir ollum at dema havt kynsligt samband vid systrina Sofiu, og ti
vard skipad fyri, at hann skuldi giftast vid Sofiu. Men nud avdikadi
Margretha sitt loyndarmal fyri manninum og familjuni. Peder Hans-
son studladi konuni { §keerunum, og Magnus var stevndur.

T4 i tidini var kynsligt samband vid tver systrar blédskemd og
triarbrot og bleiv revsad vid deydadémi. Men um Magnus hevdi
neydtikid Margrethu, so 4tti hann alla dbyrgdina.

Partarnir mottu fyri reettin { Bergen 11. september 1581. Magnus
noktadi seg sekan og st6d ti ord iméti ordi. Hans Lindenov, lensmadur
i Bergen og vinur Magnusar, var til stadar, og hann kravdi, at Magnus
skuldi sleppa at gera €id, og hetta var jittad. Magnus svér, at hann
var 6sekur, og retturin demdi, at eidurin skuldi standa vid til annad
var prégvad. Hans Lindenov let sidani Margrethu fongsla.

Gyntersbergfamiljan m4 hava kent sina @ru gingna ov nar og
hevur viljad endurreist familjunnar @ru. Ein brédir Margrethu f6r til
hennara, og vid makt noyddi hann hana at undirskriva eina véttan.
[ véttanini svér Margretha, at hon hevdi logid, og at tad var madur

hennara, sum hevdi tryst hana til at bera fram dkerurnar, ¢ hann
hatadi Magnus.

Tann 25. februar 1582 véru Magnus og Sofia Gyntersberg gift.
Hans Lindenov var vertur fyri bradleypinum, id vard hildid 4 Berg-
enhus, har Margretha sat fongslad.

Men milid helt 4fram. Magnus dkerdi Peder Hansson fyri @ru-
meiding. Peder Hansson var adalborin, og ti kundi hann bert dom-
ast av rikisrddnum og kongi. Samstundis kom Margretha vid nyggj-
um dkerum og avdukingum. Magnus hevdi { sinari tid gjort hana
vid barn, men t4 i0 hon hevdi fortalt honum tad, hevdi hann bert
svarad, at um kvinna liggur vid manni, kann tad koma fyri, at hon
gerst vi0 barn. Hon hevdi fott barnid { loyndum, men tad doydi
undir burdinum. Margretha avdikadi, hvar barnid var jardad. Hans
Lindenov sendi félk 4 stadid, og leivdirnar av einum barni vérdu
funnar.

26. januar mettu partarnir 4 slottinum { Keypmannahavn. Kong-
ur hevdi skipad eina démsnevnd vid dtta rikisrddslimum, og ein av
hesum var Christoffer Valkendorf. Kongur var t¢ ikki sjdlvur til
stadar.

Margretha metti ikki, ti hon skuldi vera vordin ilvarsliga sjik,
men Valkendorf hevdi sent triggjar prestar til sjikraleguna, og teir
hevdu fingid hennara vitnisburd 4 blad.

Magnus legdi ikki minni enn 28 brev fram fyri rettin, id skuldu
prégva, at hann var ésekur, men démsnevndin helt hesi prégv vera
so ivasom, at retturin ikki ferdi brevini til skjals.

Familjan hjd Margrethu hevdi skift sidu, og fadirin, Axel Gynters-
berg, vitnadi méti Magnusi, og vitnisburdurin hja Margrethu bleiv
lagdur fyri rettin. Hon svér, at hon undir fangaleguni 4 Bergenhsi
vid hardskapi var blivin noydd til at taka aftur dkerurnar méti
Magnusi.

Peder Hansson vard frikendur fyri 2rumeiding. Magnus bleiv
ikki demdur, t{ hann var tann, id hevdi stevnt. Fridrikur 2. var ikki
staddur { Keypmannahavn, men démsnevndin heitti inniliga 4 kong
um at taka mdlid uppaftur.

Men Magnus tk stevningina méti Peder Hansson uppaftur, og
avgerd skuldi ti fiast 4 malid 4 einum rattartingi undir harradeg-
unum, har kongur og rikisrddid komu saman.

Harradagarnir 1584

Rettartingid skuldi verda vid Harradagarnar i 1584, og partarnir
mettu, men td i0 malid skuldi fyri rettin, var Magnus rymdur. Bod
um at taka Magnus véru send dt, men Magnus var flyddur ar land-
inum.

Seinni sendi Magnus kongi braev, har hann greiddi frd sinari stedu.
Hann segdi, at hann var blivin héttur undir Harradegunum, og
hann tf reddist fyri éretvisari rettargongd. Einki verdur sagt um,
hver skuldi hava hétt Magnus, men hann segdi, at hann var blivin
besvornet — at onkur hevdi svorid fyri honum — og hetta kann merkja,
at umtalada héttanin var segd i vreidi, og at @ra hansara vard gingin
ov nar. Eitt gott bod er Peder Hanssen, men eisini Valkendorf, tf
hann sum limur { Rikisrddnum skuldi dema { mdlinum.

Kongur lovadi Magnusi fritt at koma aftur til Danmarkar, og verja
til malid var blivid avgjert vid eitt reettarting av kongi og rikisrddi.

Magnus i Gtlegd

Magnus var farin i Gtlegd i Nidurlond. Tann 7. juni 1585 fekk Magnus
kaparabrev frd Moritz av Orania, statshaldara fyri Nidurlondini.
Stutt frammanundan kapradi hann saman vid einum skotskum
sjorenara skipid The John { Ermasundi.

14 March 1585. The Jobn of Hull spoiled by Mounce Heneson
(Magnus Heinason) of Denmark and one Knightson, a Scottishman.
The ship, worth 140£, and goods, worth 2420£, were brought to
Orkney and kepr by Lord Robert Steward. The ship was restored ro the
owners, but not the goods.”

Undir atséknini skuldi Magnus sjdlvur hava dripid tveir enskar
sjomenn. Enska hovid klagadi til Fridrik kong um atséknina, men
uttan urslit.

Hoéast Magnus var farin i nidurlenska tenastu, so bendir alt 4, at
hann hevdi dhuga { at venda aftur til Danmarkar. Té md kuril verda
komin { sambandid vid Fridrik, tf Magnus hevdi ikki bert vanhalgad
adalsfryr og vanzrad adalsmenn, hann var eisini rymdur undan
Rettartinginum og kongsins haegsta ratti.

Visan Mogens Heineson af Norge
Jeg haffuer det trist

och ved det vist

atth tancher lpber vide.

Och vandrett haffuer ieg udi fremmede lands,
alt sidenn ieg vaar ett barnn;

mig er saa megit ganget handyt,

Jfor Gud klager ieg denn harm.

Nu er her nogenn iblands,

Som vill minn lykke misunde;
Endog ieg dolger, de erre vell kientt,
Falske erre alle deris grunde.

Enn dog ieg de rolmodige beer,
Denn store nod och quide,
Att de mig saa for minn herre
haffue befort,

Baade met falsk och met svig®

Ein vardveitt visa, id helst bar heitid: Mogens Heineson af Norge, og
sum er yrkt um hetta mundid og eftir ollum at dema eftir dheitan
frd studlum Magnusar.

[ visuni karir Magnus sina neyd og bidur kong og teir r4dandi
um at verja seg iméti dgangi og forfylging. Endamédlid vid visuni
var allarhelst somuleidis at avdika stridid fyri almenninginum, men
eisini at fda fram, at Fridrikur var patrénur hjd Magnusi og soleidis
at leggja tryst 4 kong. T1 um ein patrénur slepti einum klienti upp 4
fjall, var tad ein vanara og lastadi alla tignina hjd patréninum.

Eftir ollum at dema eydnadist 2tlanin, og mélid vid Margrethu
Gyntersberg var helst kovt. Ti 4 sumri 1586 var Magnus aftur {
Keypmannahavn, har hann metti { Rettartinginum, uttan at malid

um Margrethu Gyntersberg vard tikid uppaftur.

Hesa ferd hevdi Valkendorf stevnt Magnusi. Hetta vard fyrstu og
einastu ferd, at Magnus og Valkendorf stédu sum métpartar i einum
sakarmali.

Rettartingid i 1586

Tann 3. juni 1586 kom Rettartingid saman { Keypmannahavn.
Midlid snidi seg um eitt brev, sum Magnus { 1582 hevdi sent til
byarfitan i Bergen. [ brevinum kundi fiast tann fatan, at Magnus
og Valkendorf véru handilsfelagar. Magnus metti { reettinum, helst
ti hann kendi seg tryggan.

Undir reettarmélinum bedyradi Valkendorf, at hann hverki hevdi
verid ella hevdi @tlanir um at fara { handilsskap vid Magnus og
kalladi breevid fyri eitt ... Lognagtig skrivelse. ..

Hann legdi fleiri brov og skriv fyri rettin og segdi, héast tey
ikki hovdu nakad vid mdlid at gera, at tey skuldu prégva Magnusar
sidleysa og svikafulla lyndi.

Og havde forne Christoffer Vallchendorff nogen andre breve for os
tilstede hvor med han mente sig noksom at ville bevise hann [Magnus
Heinason] letferdighed... ...videre Berettede Christoffer Vallchendorff
at han havde endda adskillige breve, Begerede de... ... ikke til denne
sag noget vedkom, men pa dem at man dissbeder kunne forfare forne
Mogens Heinessens letfwrdighed...’

Hann kom eisini vid fleiri dkerum og legdi skrivligar vitnisburdir
fram. M.a. frd ngkrum fiskimonnum, id vitnadu, at Magnus { Nord-
sjénum hevdi rent nakrar tunnur vid fiski og korni frd teimum.

Framferdin hjd Valkendorf visti, at hann fyri alt i verdini ikki vildi
setast { samband vid Magnus. Vid at draga enn fleiri og évidkomandi
prégv og dkeerur { mélid royndi Valkendorf at fremja karaktermord 4
Magnus — hann vildi Iysa Magnus sum svikafullan og ésidiligan, og
hann vildi hava hetta fram fyri Fridrik kong og teir rdidandi.

Magnus visti, sum ventad, allar dkerurnar frd ser. Nevnda brev-
id var ikki skrivad av honum, men av einum skrivara. Skrivarin matti
hava gjort hetta { orskapi, og hesin var eisini rymdur Gr hansara
tenastu. Tunnurnar vid fiski og korni hevdi hann fingid frd fiski-
monnunum sum endurgjald, tf teir hovdu rent 4 skipid hjd honum
og gjort skada.

Démstélurin gjerdi arskurd, og Valkendorf fekk vidhald i, at hann

og Magnus ikki véru ella hovdu verid handilsfelagar, men stadfesti
bert, at nevndi skrivari 4tti at verid funnin, so hann kundi svara
dkerunum. Hinvegin bleiv onki gjert vid hinar dkerurnar.

Kongur hevur uttan iva havt dvirkan 4, hvussu démurin gjerdist,
ti hann var haegsti démari. Hann vildi helst rekja sina skyldu sum
patrénur og verndari hja Magnusi. Og hann fekk hovi at syna fyri
Valkendorf, hver hevdi evsta vald { rikinum.

Magnus kemur aftur til Danmarkar

19. juni 1587 fekk Magnus farloyvi frd tzenastu hjd Moritz av Orania.
Hann busettist { Aalborg og f6r undir at reka handil, og adalsmenn
settu pening { virkid hjd honum. Fridrikur kongur hevdi eftir oll-
um at dema lovad honum eitt len, og hann fekk lutad Egholm. |
februar fekk Magnus loyvi at sigla til Feroyar at ...indsamle gammel
geld, og 4 véri er hann helst farin til Foroyar. Medan Magnus var
burturstaddur, var ein tilburdur, sum skuldi fia stéran tydning fyri

lagnu Magnusar. Tann 4. april 1588 doydi Fridrikur 2.

Endin

[ juli 1588 kom enski sendimadurin Daniel Rogers til Helsingor,
har hann hitti 6mynduga krénprinsin Kristian og stjérnina. Undir
vitjanini fretti hann, at Magnus Heinason var { bynum. Hann bad
ti stjérnina taka malid um 7he John upp og fia Magnus at svara fyri
reningini.

Magnus lovadi at meta { rettinum i Keypmannahavn, so greida
kundi fdast 4 malinum. Men { stadin slapp hann ser til rymingar.
Eftir ollum at dema var stjérnin fyrireikad, og Magnus vard hand-
tikin { Bergen og fordur til Keypmannahavnar, har hann vard settur
fastur.

Thomas Humfrey
A heysti kom Thomas Humfrey, sum umbodadi eigararnar av
ferninginum 4 The John, til Keypmannahavn. Lastin hevdi havt
stért virdi, og fleiri av eigarunum véru helst { stérum figgjarligum
trupulleikum. T1 snadi tad seg fyri Humfrey fyrst og fremst um at
fia endurgjald til vegar.

Men Humfrey kravdi deydadém yvir Magnus. Hetta eftir riddum
og ti tad skuldi hjilpa honum at fia endurgjald. Skjelini nevna

ikki, hver gav honum hesi r4d — men Valkendorf m4 vera tad besta
bodid.

Neastu mdnadirnar endadi malid i einari togan. Hans Lindenov
og adrir adalsmenn, id hevdu sett pening { fyritekuna hji Magnusi,
veittu honum studul { mélinum. Sum endurgjald lovadi Magnus
Humfrey pant { skipum sinum, men adalsmenn stedgadu hesum, ti
teir sogdu seg eiga pening til gédar hjd Magnusi. Magnus og hansara
studlar vildu eftir gllum at dema hava m4lid at draga tt fyri at fia
tad at falla.

Valkendorf veitti Humfrey studul og lovadi honum hjdlp at fda
endurgjaldid til vegar. Valkendorf lenti Humfrey pening, helst fyri,
at Humfrey kundi verda verandi { Keypmannahavn og halda dfram
at fora sina sok.

13. desember 1588 fekk Magnus mdlid dtsett { 6 vikur, ti hann
seg0i seg torva at fda skrivlig progv til vegar. Men Humfrey klagadi,
og verjustjérnin kunngjerdi, at td id hesar seks vikur véru farnar,
skuldi malid fyri Rddstovurettin { Keypmannahavn og ...én Gang
for alle maatte komme dermed til endelig Ende."’

Lindenov skrivadi til stjérnina og bad um, at milid enn eina ferd
skuldi verda ttsett, ti hann segdi, at figgjarligu vidurskiftini vid
Magnus ikki véru avgreidd.

Lindenov fekk brav aftur dagfest 16. januar. Her var kunngjert,
at Humfrey sytti fyri at dtseta mélid, ti hann longu hevdi verid {
Keypmannahavn { longri tid. Samstundis var kunngjert, at Magnus
sama dag var blivin demdur til deyda. Tveir dagar seinni vard Magn-
us avrattadur.

Likid vard jardad 4 kirkjugardinum i Sankt Nicholaj kirkju og
ikki sett 4 hjél og pela til skrek og advarsel, sum bleiv gjort vid sjé-
renarar.

Eftirleikurin

Magnus var helst longu avrattadur, t4 id Lindenov fretti um deyda-
démin. Hans Lindenov klagadi t6 til verju stjornarlimirnar Niels
Kaas og Jergen Rosenkrants, id hevdu verid burturstaddir, td id
Magnus vard demdur og avrzttadur. Hann métmelti, at Magnus
ikki hevdi fingid meguleikan at kera deydadémin, sum hann hevdi
reett til, og at Valkendorf hevdi latid Magnus avretta uttan samtykki
frd starvsfelogunum { verjustjérnini.

Endin vard, at Lindenov og einkja Magnusar, Sofia, stevndu
Valkendorf fyri Rattartingid, id skuldi verda undir Harradegunum
i 1590.

Mailid um Magnus elvdi til rumbul undir Harradegunum. Studl-
arnir hjd Magnusi véru { ¢dini inn 4 Valkendorf og dkerdu hann
fyri at eiga skuldina av, at teir hovdu mist sinar flegur og vinning frd
virkseminum hjia Magnusi.

...the nobility of Denmark have been wrought upon by a licentious
tumult in the last parliament. .. Lord Walkendorff was fain to leave his
offices of Treasurer and Governor. 1o content the nobility, Walkendorff
was to satisfy such gentlemen of the country as had claim upon Hennison,

who, it was alleged, was likely to have been able by arms to have satisfie
his creditors, if he had lived."

Milid endadi vid einari semju, soleidis at Valkendorf skuldi lata
Lindenov og Sofiu endurgjald. Samstundis bleiv deydadémurin yvir

Magnus gjordur égildigur, og Sofia fekk loyvi at jarda Magnus av

Korid i kirkjuni i Orslev Kloster. Minnistalvan yvir Magnus Heinason
hongur vinstrumegin, og grovin liggur nidriundir.

nyggjum. Stutt eftir f6r Valkendorf ar verjustjérnini og rikisrdd-
num.

Thomas Humfrey fekk t6 ongantid nakad endurgjald til vegar.
M3lid helt dfram, og hann var verandi { Keypmannahavn i 5 dr. Tad
seinasta, vit hoyra um mélid um 7he John, er i 1598. Christoffer
Read, id var ein av eigarunum og hevdi verid staddur um bord 4 7he
John, stevndi Hans Lindenov eftir endurgjaldinum, tf hann hevdi
havt tilknyti til Magnus. Vid Rettartingid bleiv Hans Lindenov t4
frikendur. Read var harafturiméti fongsladur og héttur vid deyda-
démi. Tad eydnadist t6 honum at sleppa leysur og flyggja aftur til
Onglands.

Minnistalva

Leivdirnar av Magnusi blivu ferdar til Jutlands og jardarar 4 harra-
gardinum hja Hans Lindenov { Orslev Kloster, har Lindenov let
gera eina minnistalvu yvir Magnus:

Gravskrift

Over gudfrygtig, forstandig, mandhaftig og velsogt mand

Magnus Heineson

Huilken, efter megen udstanden moje og mandelige bedrifter udaf
hannem béde inden og udenlands herligen bedrevet, er udi kobenhavn
Jfor en mork sag anklaget, og derefter, ikke uden alle gode menneskens
grdd og klagemal, halshuggen.

At Gud Magnus har kaldet mig,

Det stor betyd haver i sig,

Thi stor haver jeg varet forr,

Men store sejer haver gjort mig storr’,

Vel an den storst, bor mig nu all’

Efter min dod med rette kall’.

Thi den som for stor vald monn’ for’,

Vind lagde pi mig liden ar gor’;

Men dog forgav’s, af Mognsis navn

Nu storr’ end for gar vide savn.
Efter doden lever dyden."

Héast minningarordini ikki nevna Valkendorf vid navni, so er neyv-

an nakar ivi um, at tad var hann, id hevdi roynt at leggja vind d
Magnus, og Lindenov erpadi ser av, at Valkendorf nt hevdi mist sitt
vald.

T6 kann fallid hjd Valkendorf ikki bert siggjast sum ein avleiding
av, at deydadémurin hja Magnusi bleiv gjordur égyldigur. Gelan
um deyda Magnusar skal heldur siggjast sum eitt karkomid hevi
hjd métstedumonnum at fda hann kroystan ar verjustjornini og frd
valdinum.

Eitt justitsmord?

Magnus var sekur { rdninum av lastini 4 7he John. Magnus hevoi
harafturat eitt storri syndatal. Men Valkendorf f6r Gt um sinar
heimildir, t4 i0 hann leet Magnus avretta, tf Magnus hevdi rett at
kara sin dém, og hann fekk ongantid hendan meguleikan. Eftir
tatidar rettarfatan var tad eitt justitsmord. Men 16g, rettargongd
og rettarverja endurspegla eitt samfelag, og tad var citt samfelag,
har tign og sambond véru avgerandi fyri rettindini og trygd hjd ti
einstaka. Reettindini véru i tdtidarinnar samfelag knytt at sambond-
um og tign og ikki sum i okkara samfelag, har ol eiga at hava somu
rettindi og somu rettartrygd.

Magnus var sameindur vid valdsmiklar og tignarligar persénar.
Ivasamt er ti, um Magnus nakrantid hevdi fingid revsing, um ikki
Valkendorf hevdi framt sjdlvtekt { sinum embeti, so hevdi Magnus {
ringasta feri helst sloppid vid at lata endurgjald.

Hvat fekk Valkendorf at taka ta vidgongdu avgerd? Ein avgerd,
har hann ikki bert fér (it um sinar heimildir, men somuleidis kom
at verda tad keerkomna hevi hja métstedumonnum sinum at kroysta
hann frd valdinum.

Motiv

...Lord Chris. Walkendorf... ... a wise and discreet man... ... con-
sidering the evil doings of Mons .Hennison (Magnus Heinason), and
that it was looked for in England not only that restitution should be
made, but that Hennison, as likely to do much mischief, should be cur
off; so countenanced the cause that Hennison was put to death..."”

Valkendorf si ésemuligan og svikafullan brotsmann. Hann hevur
ti helst viljad fingid Magnus at standa til svars fyri sini brotsverk.

37



Hann hevur helst eisini s2d hann sum ein vétligan horkall og bl6d-
skemdara, i0 vanhalgadi adalsfryr og adalsmenn. Hann hevur uttan
iva éttast, at studlarnir hja Magnusi skuldu hindra déminum, og
Magnus fér enn eina ferd at snigva ser undan. Tad vildi verda ein
eydmyking fyri Valkendorf, og ti matti Magnus og hansara skadiliga
livsleid stedgast med alla.

Men hvi metti Valkendorf, at Magnus var so skadiligur, at hann
mictti takast av livi fyri ein hvenn pris?

Tad er ein sannroynd, at kenslur fram um skynsemi stundum
sleppa at rdda { embeatisligum og politiskum vidurskiftum. Men
stridid millum Magnus og Valkendorf m4 siggjast { einum sosial-
um konteksti. Danmark var eitt stettarsamfelag og eitt tad mest
uppdeilda samfelag { Evropa. Eitt samfelag, i0 liktist einum kastu-
samfelagi 4 summum okjum. Magnus skammfér adalsfryr og
adalsmenn og var ein hddan méti tignini hjd adalinum. Valken-
dorf hevur helst eisini s20 Magnus sum eina héttan méti sam-
felagsskipanini. Kongur studladi Magnus og forfjénadi teir adal-
bornu. Harafturat lutadi kongur Magnus eitt len, og hdast hetta
var eitt av hevudsframihjirettindunum og grundarlagnum undir
radandi steduni hji adalinum. Tiskil var vidrdkid hja Magnusi ein
ats6kn méti valdinum hjd adalinum.

Avgerdin hji Valkendorf kann eisini siggjast sum ein valdsgerd
ella makenytsla. — T1 make er ikki nakad, ein hevur, tad er nakad,
ein fremur. T4 id Fridrikur hevdi vart Magnus, var tad eisini fyri
at syna makt, har kongur kundi visa adalinum og Valkendorf, at
hann hevdi evsta vald i rikinum. At Magnus ferd eftir ferd snddi
ser undan, var ein ey0myking fyri Valkendorf og lastadi hansara
valdsstedu. I januar 1589 var Valkendorf undir stérum trysti fr4 sin-
um métstedumonnum. Um Magnus enn einaferd skuldi sleppa, vildi
tad syna Valkendorf fram sum veikan. Ti var avrettingin av Magnusi
ein maktdemonstratién fyri legru stettunum { samfelagnum og ikki
minst métstedumonnunum, har Valkendorf skuldi visa, at hann
hevdi vald. Men hann undirmetti métstodumenninar og ikki minst
Hans Lindenov.

Eg siggi hesi motivini hverji ser sum dropar i ti famesa glasinum.
T4 i0 Magnus skuldi fyri Rddstovurettin tann 16. januar 1589, er
glasid hji Valkendorf langt sidani flotid yvir. Og tad slapst ikki

undan hesum lagnutunga enda.

